
Ujug-ujug Bangkrut, Krut!
DOPOKAN politik neng

tatanan masarakat apa bae
langka rampunge. Wong padha
rubungan, medangan, ndopok
pilpres, pilkada lan pileg, ya
gayeng regeng terus. Semono
uga nalika pengsiunan Wirya
Pantek karo bojone, Mbekayu
Yati Gutheng lan batir tangga
umah, Karto Ngethether, ndopok
politik esuk-esuk bar jamaah
subuh, ya rame lan padha ngo-
tote.

"Politik coblosan kuwe sing mi-
witi kawit gemiyen janjane ya pe-
milihan kepala desa, pilkades.
Pilkades gemiyen dipeloni neng

tokoh-tokoh masyarakat sedesa
kuwe kanthi katresnan masa-
rakat sing ora digawe, ora di-
rekayasa. Mulane pilkades ja-
man ganu, tahun 1960-an ngasi
tahun 1970-an, ya pilkades
bersih, ora ana suap, ora ana
wuwur dhuwit kanggo masa-
rakat kon milih dheweke. Ningen
sikiye, pilkades selot jor-joran
goli wuwur maring masarakat
pemilihe. Wong jane maune
arep milih jago A, ningen merga
A ora aweh dhuwit, lan calon B
sing ora dikenal aweh dhuwit
akeh, akire sing dicoblos jago B,"
kandhane Wirya Pantek mbukak

diskusi politik.
"Pilkada, milih bupati/walikota,

gubernur ngasi pilpres, ganu tah
ya nganggo ugeman Pancasila

butir ke-4. Demokrasi Indonesia
temenanan. Ningen selot nge-
neh, bar reformasi, pemilihan
bupati/walikota ngasi tekan pres-
iden persis Pilkades. Coblosan.
Nah, molaih kuwe, suap dadi
nggedabrah, selot edan-edanan.
Gedhe-gedhean. Akire bisa
dipestikna, jago sing kalah
mesthi bangkrut. Calon sing
maune duwe kebon amba, toko
gedhe lan pepek dagangane,
mesthii ujug-ujug dadi
bangkrut... krut! Kebon didol mu-
rah, didol murah, barang dagan-
gan apa maning, mubah!" kand-
hane Mbekayu Yati Gutheng

nyawel omongane lakine.
Gari Karto Ngethether nggum-

breng. "Janjane jago sing kalah,
calon pemimpin sing kalah kuwe
pejuang demokrasi sejati. Kudu
diwei penghargaan sekang
pemda, kementerian utawa se-
kang pemerintah pusat. Kayata
diwei pekerjaan liya sing kon
bisa mulihna ekonomine, kon
ora bangkrut... krut! Pahlawan
demokrasi koh dijor klowor.
Malah diece dihina. Wis tiba, ku-
rugan Tyson. Mumeeet. Mbagol.
Bisa wuru kaya kesambet setan
belis. Paling apes kenthir bin
gemblung.          (Kang Edhon)-f


